
DEKLARASYON GOUVÈNÈ ANDREW M. CUOMO SOU ETABLISMAN NIKLEYÈ 

INDIAN POINT 
 
 
“Jodia, Entergy te rapòte ke nivo radyo-aktif tritium dlo ki kontamine ki te koule nan dlo 
anbatè nan etablisman nikleyè Indian Point te ogmante pa 80 pousan depi premye rapò 
a. Semèn pase konpayi an te rapòte nivo alaman radyo-aktif nan twa pwi kontwòl yo, 
avèk radyo-aktif nan yon pwi ki te ogmante de preske 65,000 pousan.  
 
“Tandans pann kouran sanzatann ak ensidan anviwonmantal tankou sa yo twoublan 
anpil. Nan dat 6 Fevriye, mwen te mande Depatman Konsèvasyon Anviwonman ak 
Sante pou ankete koz ekoulman radyo-aktif la. Pwoblèm fonksyonman nan Indian Point 
te sou envestigasyon pa Depatman Sante Piblik depi direktiv mwen nan Desanm 2015.  
 
“Jodia, mwen te mande anplis ke twa ajans yo entegre ankèt yo pou eksplore nan fason 
apwofondi keseswa pwoblèm nan operasyonèl ke yo te sispèk ki te koze ogmantasyon 
nan pann kouran sanzatann nan izin lan ka koze tou ekoulman radyo-aktif dlo nan 
anviwonman an. Reprezantan yo ki soti nan Depatman Sante, Depatman Konsèvasyon 
Anviwonman ak Depatman Sèvis Piblik ap sou plas nan kad ankèt sa yo.”  
 
Ou ka wè lèt Gouvènè a ki mande PDG Zibelman, Komisyonè pa entèrim Seggos ak 
Komisyonè Zucker pou kowòdone ankèt la isit la. Tèks lèt la disponib tou anba: 
 
Chè Komisè Zucker ak Seggos: 
 
Yon fwa ankò, mwen te resevwa nouvèl twoublan ki soti nan Entergy Indian Point 
Energy Center (Indian Point) sou ogmantasyon nivo radyo-aktif nan dlo anbatè nan 
lokal la. Nivo radyo-aktif ke yo te rapòte semèn pase te pi elve pase sa ki te fèt nan 
ensidan anvan yo, avèk youn nan pwi siveyans yo te ogmante pa preske 65,000 
pousan de 12,300 picocuries pa lit a plis pase 8,000,000 picocuries pa lit. Jodia, nan 
men pwi sa nou anrejistre yon nivo radyo-aktif de 14,800,000 picocuries pa lit, yon 
ogmantasyon de 80 pousan ogmantasyon depi 5 Fevriye.  
 
Premye preyokipasyon nou ap toujou rete sante ak sekirite rezidan yo ki abite toupre 
etablisman an epi asire ke nivio ekoulman dlo anbatè a pa poze yon menas. 
Enfòmasyon ki soti nan envestigasyon ankou Depatman Sèvis Piblik la nan pwoblèm 
fonksyonman izini lan ka sanble itil nan ankèt la sou ekoulman radyo-aktif nan 
anviwonman an; rezilta mennm jan avèk pwoblèm anviwonmantal nan izin lan ka 

pwouve itili nan ankèt DPS la. Toutfwa, mwen mande ekip ankèt yo pou pataje 
imedyatman tout enfòmasyon ke yo jwenn jiska dat, epi entegre ankèt Eta ki ankou.  
 
Mwen konprann ke ajans ou yo ap travay avèk Komisyon Règlemantasyon Nikleyè a 
pou envestige pwoblèm grav sa e yo prevwa pou fè yon ankèt sou plas demen, 11 
Fevriye 2016 pou detèmine koz ak posib konsekans nan sante piblik ak anviwonman 
an. 
 
Tanpri bay rapò opli vit ke posib rezilta ankèt ou a.  
 
Sensèman, 

 
ANDREW M. CUOMO 

